
1En 1954, con oito anos cumpridos nun suspiro, tiven o privilexio 
de asistir e gustar dos primeiros pasos de Carlos García Cortés 
como mestre de ensino primario no Fogar de Santa Margarida, 
na Coruña. Non podía eu sospeitar que aquel mestre de tan só 
19 anos había ser tan decisivo na miña vida e na de milleiros 
de católicos, si, «milleiros», na maduración vital e intelectual no 
exercicio da fe.

Nunha breve autobiografía inserida no libro colectivo que, con 
motivo das vodas de ouro da ordenación, elaborou e publicou a 
promoción sacerdotal do ano 1966 da diocese de Santiago, Carlos 
describe sucintamente o labor pastoral que el está desenvolvendo e 
afirma que o traballo académico e intelectual de director e profesor 
de teoloxía no Instituto Teolóxico Compostelán, así como a creación 
e mais a xestión e expansión do Centro de Formación Teolóxica de 
Segrares, xunto coas tarefas de investigación e divulgación histó-
rica, «nunca me impediron valorar –explica– as actuacións sacer-
dotais que desenvolven moitos compañeiros nas súas parroquias e 
o ministerio en vilas e cidades, pero sobre todo no mundo rural, 
onde se estima tan pouco unha tarefa pública imprescindible en 
favor dos seus fregueses, da que non desertan para irse a mellores 
espazos sociais»2.

1  Andrés García Vilariño é o Delegado Episcopal de Apostolado Segrar na diocese de 
Santiago de Compostela, responsable de formación de laicos no Fogar de Santa Margarida 
e párroco na Coruña.

2  Salve, xuventude ardorosa, Santiago de Compostela, 2016 (p. 67).

In memóriam

Carlos García Cortés, mestre, 
sacerdote, testemuña, amigo 

Andrés García Vilariño1



Carlos García Cortés, mestre, sacerdote, testemuña, amigo

Encrucillada 234, setembro-outubro 2023 85




